
VENDIM
Nr. 525, datë 7.9.2023

PËR KALIMIN NË PËRGJEGJËSI ADMINISTRIMI, NGA DEPARTAMENTI I
ADMINISTRATËS PUBLIKE DHE KOMISIONI I PROKURIMIT PUBLIK TE
MINISTRIA E DREJTËSISË, TË PASURIVE NR. 6/373- B2, NR. 6/373+2-1, NR.
6/373+2-2, NR. 6/373 +2-3 E NR. 6/373+2-4, ZONA KADASTRALE 8350, TIRANË,

(PJESË E ISH – HOTEL “ARBËRIA”)
Në mbështetje të nenit 100 të Kushtetutës dhe të neneve 13 e 15, të ligjit nr. 8743, datë

22.2.2001, “Për pronat e paluajtshme të shtetit”, të ndryshuar, me propozimin e ministrit të
Drejtësisë, Këshilli i Ministrave

VENDOSI:
1. Kalimin në përgjegjësi administrimi, nga Departamenti i Administratës Publike dhe

Komisioni i Prokurimit Publik te Ministria e Drejtësisë, të pasurive nr. 6/373- b2, nr. 6/373+2-1,
nr. 6/373+2-2, nr. 6/373 +2-3 e nr. 6/373+2-4, zona kadastrale 8350, Tiranë (pjesë e ish-hotel
“Arbëria”), sipas formularëve të inventarizimit dhe kartelave, që i bashkëlidhen këtij vendimi dhe
janë pjesë përbërëse të tij, me qëllim sigurimin e ambienteve për ushtrimin e veprimtarisë.

2. Transferimi i Departamentit të Administratës Publike nga ambientet e pasurive, sipas pikës
1, të këtij vendimi, kryhet pas vendosjes në dispozicion të një ambienti tjetër për këtë institucion.

3. Ministrisë së Drejtësisë i ndalohet ndryshimi i destinacionit të përdorimit të pasurive të
përcaktuara në pikën 1, të këtij vendimi, tjetërsimi ose dhënia në përdorim të tretëve.

4. Ngarkohen Ministria e Drejtësisë, Departamenti i Administratës Publike, Komisioni i
Prokurimit Publik dhe Agjencia Shtetërore e Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.
KRYEMINISTËR

Edi Rama




























